
JAVA E PARE

E ENJTE - 1 PRILL - Joga pér fémijée "Kafshét dhe
lumenjte”

Joga pér fémije "Kafshét dhe lumenjte”

Sot aktiviteti do t€ jeté i lidhur me zhvillimin fizik, prandaj do t&
ndigni videon me joga pér fémije "Kafshet dhe lumenjte”.


http://www.edukimihershem.rks-gov.net/

E PREMTE - 2 PRILL - Kavanozi magjik

Kavanozi magjik

Materialet e nevojshme: pér ditén e sotme mund 1€ pérdoren materiale sipas
déshirés sé fémijés, né varési té mesazhit qe déshiron t'i pércjellé njé fémije me
autizem.

Zhvillimi i aktivitetit: Sot fémija do t€ pérgatisé njé mesazh né njé kavanoz né
mbéshtetje té 1€ gjithé fémijéve gé vuajné nga autizmi. Keté dhuraté do ta
vendosni né dritaren e shtépisé dhe do ta vendosni njé qiri t€ ndezur natén pér ta
pérshéndetur ¢do fémije.

Gjaté pérgatitjes duhet té diskutoni me fémijén qé t'i respektoje femijet té cilet
kané gjini té kundért, vijné nga zona té ndryshme banimi, kané ngjyrén e lekurés,
syve, flokéve etj. ndryshe nga fémija juaj.

Postojeni né rrjete sociale mesazhin tuaj apo punimin tek sa mé shume njeréz apo
té aférm tuaj.


http://www.edukimihershem.rks-gov.net/

JAVA E DYTE

E HENE - 5 PRILL - Cfaré éshté migésia?
Cfaré éshté migésia?
Materialet dhe mje'te'r: Letér e bardhé, laps, gérshéré, ngjyra etj.

Zhvillimi i aktivitetit: Bashkébisedoni me fémijén duke e pyetur: cilét shoké apo

shoge i do mé shumé? ¢fare pélgen tek ta? Cfaré béjne shoket/shoqet pér shokét/shoget
e tyre?

Pasi fémija té japé mendimin e tij/saj, plotésoni duke i treguar se migési éshté kur
ndihmojmé njéri-tjetrin, kur inkurajojme, kur kujdesemi pér njéri-tjetrin, fregojme
ndjeshmeéri, demonstrojmeé zemérgjeresi, argetohemi e festojmé me njéri-tjetrin. Fjalét e
bukura qé pérzgjedhim gézojné dhe i béjné té ndihen 1€ veganté dhe po ashtu edhe ai/ajo
ge i thote ndihet shumé i kénaqur.

Merret njé letér A4 dhe paloset né kater pjese té barabarta. Prindi apo kujdestari vizaton
trupin e njé vajze dhe té njé djali t€ kapur pér dore dhe i pret. Fémija né secilén figuré té
prere vizaton tiparet e njé shoku a t€ njé shoqeje duke ia vizatuar edhe rrobat qé ata
pélgejné mé shumé t'i veshin. Varésisht nga numri i shokéve dhe shoqeve té fémijés,
pérgatiten edhe figura 1€ fémijéve. Né fund, nga fémijét formohet njé rreth.

Mund t& kéndohen sipas déshirés vargjet "Doré pér dore, kapur né rreth,
buzegesh dielli midis nesh. Pér ¢do dité gezim e lojé, le té rroj
migésia jone"


http://www.edukimihershem.rks-gov.net/

E MARTE - 6 PRILL - Figurat gjeometrike

Figurat gjeometrike

Materialet dhe mjetet: letra me ngjyra, letra kartoni, lidhése képucésh (apo penj
te tjere te forte), gérshere et).

Zhvillimi i aktivitetit: Merren letra me ngjyra dhe vizatohen nga prindi apo
kujdestari dhe priten nga fémija. Me madhésiné e formave € prera matet mbi
letrén e kartonit secila figuré gjeometrike, pritet dhe ngjitet me figurat e prera
(kjo béhet né mungese te letrés plastifikuese). Pasi t€ perfundojé puna me ngjitjen
e formave té njéjta té letrave me ngjyra dhe letrave té kartonit, shpohen vrima me
hapése vrimash. Me lidhése képucésh apo atletesh apo edhe me penj té forte
pershkohen vrimat me radhé. Sipas déshirés sé fémijés mund té provohen edhe
modele té tjera té "qéndisjes sé figurave gjeometrike”.


http://www.edukimihershem.rks-gov.net/

E MERKURE - 7 PRILL - Kemi pesé, shtojmé tre

Kemi pesé, shtojmé tre

Materialet dhe mjetet: kuti kartoni apo plastike, dy tasa plastiké apo té lefres,
topa té vegjél, letra me ngjyra, gérshére, ngjités eft;.

Zhvillimi i aktivitetit: Bashkébisedoni me fémijén duke e pyetur: ti dhe shoku apo
shogja jote (jepeni njé emér € njé shoku apo shoqe t€ fémijés qé e njihni), nése
jeni bashke, sa veta béheni (dy veta)? Po nése vjen edhe njé shok/shoge, sa veta
béheni (tre veta)?

Merret njé kuti kartoni apo plastike me kapak. Kapaku mbulohet me letér. Dy
tasave t€ letrés apo plastikés u higet pjesa e poshtme dhe ngjiten né kapakun e
kutisé. Né mes tyre vendoset shenja e plusit sipas déshirés, mund edhe té& mos
vendoset. Merren teté topa plastiké (mund t€ merren edhe lodra té iméta g& mund
e kalojne népér tasa, por edhe nga letra mund t&€ formohen topa té vegjél). Prindi
apo kujdestari e fillon lojén. "Uné jap tri, sa jep ti?", dhe topat i hedh né tasin e tij
dhe vazhdon fémija e tregon njé numér, p.sh. "dy". Pasi t& hedhen topat, né kuti
numérohen sa topa jané. Loja vazhdon aq sa déshiron fémija (mbledhje deri tek
numri teté).

E ENJTE - 8 PRILL - Kur jemi bashké, jemi mé té forté

Kur jemi bashke, jemi meé té forte
Materialet dhe mjetet: tuba kartoni, pipa Iéngjesh, shpuese vrimash, gérshére.

Zhvillimi i aktivitetit: Bashkéebisedoni me fémijén duke e pyetur: si do t& ndiheshe
né shkollé apo kopsht nése nuk do té kishe shoké dhe shoqe? Cfaré do t€ béje
veté? Po nése ke vetém njé shok/shoge né grup, do t€ ndiheshe mé miré? Pérse? Po
nése jeni shume shoké dhe shoqge né grup? Mund t€ luash futboll veté? Apo nése do
té déshiroje té luaje lojén "Zuri macja miun“, do t& mund ta luaje veté? et;.

Pra, loja éshté mé emocionuese dhe mé argétuese kur luhet bashké me shoké dhe
shoge.

Merren tubat e kartonit, aq sa jané né dispozicion apo sipas déshirés, dhe i shponi
me shpuese vrimash (mund té shpohen edhe me gérshéré nga prindi apo kujdestari).
Pipat e léngjeve priten me gérshéré nga fémija duke shikuar nése nje pip ka
gjateésiné e duhur pér té kaluar né njé vrime tjetér. Pipat e preré duhet té kalojne
nga njé vrime ne nje vrime tjeter.

Pas vendosjes seé t¢ gjithe pipave, pyeteni fémijéen nése tubi i kartonit a éshté mé i
forté me pipa apo pa ta. D.m.th., ku ka shumé shoge e shoké migésia éshté meé e
forté, loja éshté mé e bukur et}.

Numeéroni sa pipa gjithsej kané kaluar népér vrima.

E PREMTE - 9 PRILL - Forca dhe lévizja

Forca dhe lévizja

Materialet dhe mjetet: shkopinj druri, shirita gome, kapak shisheje, topa pambuku
et).

Zhvillimi i aktivitetit: Prindi apo kujdestari ndihmon fémijén té lidhé me shirit
gome pesé shkopinj druri né t& dy skajet. Dy shkopinj lidhen vetém né nje ané me
shirit gome. Pesé shkopinjté e lidhur futen né mes té dy shkopinjve té tjere dhe
perforcohen me shirit gome pér t& mbajtur € lidhur katapultén. Njé kapak
shishesh ngjitet me ngjités pér katapultén si platformé nisjeje e topave té
pambukut (topat mund € pérgatiten edhe nga letra e kuzhinés).

Loja luhet duke e vendosur topin e pambukut né kapak dhe sé bashku duke e
shtypur poshté nga ku hedhet topi i pambukut. Pasi té hedhen té gjithé topat,
shikohet se cili top éshté hedhur mé larg, pse éshté hedhur mé larg et).


http://www.edukimihershem.rks-gov.net/

Katapulta mund té ndértohet edhe me sende té tjera dhe mund té luhet edhe né ményra té tjera si né
fotografité e dhéna.

JAVA E TRETE
E HENE - 12 PRILL- Historia e njé pike uji

Historia e nje pike uji

Materialet dhe mjetet: qese plastike, marker, ujé (ngjyré ushqimi pér ujé, sipas
mundésise, apo ngjyré uji e kalter).

Zhvillimi i aktivitetit: Komentojeni me fémijén figurén nr. 2 duke e pyetur: ¢farée
po sheh? (diellin, reté, detin apo ligenin) Po nése e marrim kété pikén e shiut anash
figurés si personazh té késaj fotografie, ku do ta vendosim né fillim? Po mé pas?
...(e késhtu duke vendosur pikén e shiut né re, afér diellit, né det/lige etj. dhe ne
¢do vend gé vendoset pika e shiut pyetet fémija: ¢faré do té ndodhé nése pika e
shiut bie poshté resé? (Pér ta béré me € kuptueshém ciklin e ujit éshté mire &
lexohet tregimi “Historia e njé pike uji".

Njéheré e njé kohé na ishte njé piké e vogel uji. Ajo dhe migté e saj pikuan e u
ulén né njé re té madhe duke geshur dhe biseduar me shumé kénagési. Reja ¢do
dité rritej e béhej e madhe derisa erdhi njé moment i bukur dhe shiu ra mbi toke.
Pika e vogel, duke réné poshté pérshéndeste miqte e saj "Lamtumire!”. Pér pak
kohé, pika ra né njé lumé té vogél. "Oh, ku rashé? Sa shumé pika paska kétu?! - pika
e vogel pyeste e befasuar. Lumi duke gurgulluar me gézim e qoi pikén e vogel té ujit
né njé lige. Pika e vogél u befasua edhe mé shumé "Uaa! Kétu paska edhe mé shumé
pika, kurré nuk kam paré mé shumé!” Pika e shiut donte té dinte se nga kané ardhur
gjithé kéto pika né lige, por nuk kishte kohé sepse dielli ngrohi né até moment dhe
pika e vogél e avullua. Tani mé ajo nuk po binte poshté, por ajo po fluturonte. "Uné
po fluturoj!”- péshpériste pika e vogél e ujit. Kur arriti lart, ajo ndjeu se po bénte
ftohté. "Sa po e shoh, uné jam duke u kthyer né njé piké uji pérséri”, mendoi pika e
vogél e ujit. Né keté kohé, prané saj ishte njé re e bukur e bardhé dhe pika e vogél
e ujit u gézua dhe iu bashkua resé sé bardhé. Aty gjeti shumé pika té tjera té cilat
garonin se cila mé paré té tregonte historiné e aventurés sé saj né toke.

Fémijés i sqarohet se né boté ka miliarda pika té vogla qé vazhdimisht avullojné,
dhe prapé bien nga njé re me shi. Né dimér pikat ngrijné dhe bie bore.

Pas leximit té tregimit merret njé qese plastike e cila vizatohet si né modelin e
dhéné peér ciklin e ujit. Pasi t€ vizatohet gesja mbushet me ujé pjesa e poshtme aty
ku éshté vizatuar deti apo ligeni. Sipas déshirés, ujit mund t'i shtohet pak ngjyrée
ushqimi e kaltér apo ngjyré e ujit e kaltér. Qesja mbyllet lart dhe vendoset me
ngjités pér xhamin e dritares ku mund té vézhgohet avullimi i ujit e mé pas formimi
i pikave t€ ujit.

E MARTE - 13 PRILL - Kush jeton né ujé?

Kush jeton né uje?

Materialet dhe mjetet: Fleté me ngjyra, kapaké shishesh, ngjités, marker, laps,
ngjyra te ujit, gérshere eft;.

Zhvillimi i aktivitetit: Bashkébisedoni me fémijén se kush jeton né ujé (lume, lige,
det). Sé bashku me fémijén shikoni ilustrimin dhe gjeni emrat e kafshéve ujore
(peshkageni, balena, oktapodi, delfini, foka, gaforrja, ylli i detit, breshka e ujit,
kandili i detit, kali i detit etj. (mund t€ pérdorni linkun né Youtube - Kafshét e
ujit). Diskutoni duke i théné: Disa nga to nuk mund té jetojné né lige apo det, cilat
jané ato? Pse nuk mund té jetojné né lumé apo lige? eftj.

Merret njé fleté e kaltér A4 dhe vizatohen me laps vendet ku do 1€ vendosen
peshqit dhe barishtet nénujore. Nga letra e verdhé priten disa trekéndésha
varésisht se sa peshq déshiron fémija t€ keté né punimin e tij/saj, té cilat do t&
ngjyrosen sipas déshirés dhe orientimit té lévizjes sé peshqve (poshté- lart apo
majtas-djathtas). Kapaket e shisheve mund t€ jené me ngjyra té ndryshme, por né
mungesé mund € jené njéngjyrésh. Mbi kapake vizatohen luspat me marker apo me
ngjyra té ujit dhe po ashtu edhe syté mund té vizatohen apo té pérgatiten nga
letra. Pas pérgatitjes ngjiten me ngjités né vendet ku jané ngjitur me paré bishtat
e peshqve. Por, lejoni fémijén q€ para se ta ngjisé ne vizatim peshkun té fregojé se
né cilén ané duhet ta vendosé peshkun né raport me bishtin.


http://www.edukimihershem.rks-gov.net/

Né fund, vizatimi plotésohet me barishtet qé pérgatiten nga letra e gjelbér, duke e
preré ne shirita dhe mé pas duke e ndrydhur.


http://www.edukimihershem.rks-gov.net/

REPUBLIKA E KOSOVES
MINISTRIA E ARSIMIT, SHKENCES,
TEKNOLOGJISE DHE INOVACIONIT

Edukimi né Distancé | Kujdesi, Zhvillimi dhe Edukimi né fémijériné e hershme pér moshén 0 — 6 viec www.edukimihershem.rks-gov.net

E MERKURE - 14 PRILL - Peshkatari dhe mbreti i detit

Peshkatari dhe mbreti i detit
Materialet dhe mjetet: pjaté letre, letra me ngjyra, gérshére, ngjités etj.

Zhvillimi i aktivitetit: Eshté miré qé sé pari té lexohet tregimi nga prindi apo
kujdestari pér t'u zgjeruar me tej pér pasurité e defit.

Na ishte njé peshkatar. Ai shkonte ¢do dité pér té zéne peshq. Njé dité rrjeta i
zuri njé gjé té rende. Brenda saj peshkatari pa digka té rrumbullakét me trup té
mbuluar me luspa, me sy té médhenj e té gjelbér."Kush je ti?”, e pyeti peshkatari."
Uné jam mbreti i detit. Né gofté se me léshon, do té dhuroj ¢faré té duash: guaska,
yje deti, thesare me guré té ¢muar gé gjenden né detin tim”. Peshkatari nuk binde;j.
Atéheré mbreti i detit i dha njé mulli gé bénte ¢udira. Ai i plotésonte té gjitha
déshirat e peshkatarit. Njé dité, né shtépiné e peshkatarit erdhi njé tregtar. Ai
udhétonte shumé pér té bleré kripé. Peshkatari mori mullirin dhe tha: "Mulli, mbush
tavolinén plot me gjellé té shijshme!” Tavolina u mbush plot me gjéra té shijshme, si
peshk, karkaleca , midhje etj. Pasi héngri miré, tregtari i tha peshkatarit se sa
shumé prodhime ka deti." Po kripé, a mund té mé japé mulliri?” Sa shtypi sustén
peshkatari, makina e tregtarit u mbush me kripé deti. Pra, deti ka edhe kripé.

Merret njé pjaté plastike e cila ngjyroset me ngjyré té kaltér apo mbulohet me
letér t€ kaltér. Prindi apo kujdestari pret me gérshéré njé pjesé né forme
trekendéshi e cila mé pas do té ngjitet pas pér té formuar bishtin e peshkut.

Né letrat me ngjyra do té kopjohen me ndonjé send forma rrethore té cilat do €
palosen pérgjysme. Prindi apo kujdestari vizaton disa vija né pjaté ku do 1€
vendosen luspat. Pérgatitet syri nga letra dhe me ngjités vendoset sipér gojés.
Renditja e ngjyrave té luspave béhet sipas déshirés sé fémijés. Né fund, fémija e
emérton peshkun e tij/ saj dhe tregon historiné e peshkut.

E ENJTE - 15 PRILL - Oktapodi

Oktapodi
Materialet dhe mjetet: Shishe plastike uji, pipa léngjesh, kapése letrash eft;.

Zhvillimi i aktivitetit: Bashkébisedoni me fémijén duke e pyetur: Si lévizin kafshét
e ujit? A mund té notojné jashté ujit? Pse? Po oktapodi si leviz? efj.

Merret njé shishe e ujit e mbushur me ujé, me njé hapésiré pak pa u mbushur plot.
Pipat e léngjeve me ngjyra (mund té jené edhe vetém 1€ njé ngjyre) te pjesa e
lakuar ndahen né gjysmé dhe priten me gérshéré. Merren dy-tri kapése letrash &
cilat lidhen mes vete dhe kapen pér té dy pjesét e lakuara té pipit té léngut. Sipas
mundésisé vendosen edhe syte, por né mungesé mund té punohen me ngjités té
lénget duke e pérzier me ngjyré té bardhé. Punohen tre oktapodé dhe futen ne
shishen me ujé. Shishja poshté shtypet me t€ dy duart dhe yjet ngrihen lart, kur
duart nuk ushtrojné shtypje, oktapodét bien poshte.

E PREMTE - 16 PRILL - Le té peshkojme

Le té peshkojmé

Materialet dhe mjetet: letra me ngjyra, penj, kapése letrash, magnet, shkop i
vogél, ngjités i nxehté, sy plastiké té vegjél, markeré etj.

Zhvillimi i aktivitetit: Né fletat me ngjyra vizatohen lloje té ndryshme té peshqve
(peshqit mund té vizatohen edhe né fleté t& bardhé dhe me pas té ngjyrosen me
ngjyra té ndryshme). Vizatohen, pastaj priten aq sa déshiron fémija. Pas prerjes i
vendosen syté dhe me markeré vizatohen luspat me tipare t&€ ndryshme 1€ llojeve
te peshqve. Né gojén e secilit peshk vendoset njé kapése letre duke shpuar nje
vrime me laps. Nga shkopi pérgatitet kallami i peshkimit ku te doreza mbéshtillet
me shirit ngjités dhe né maje té tij lidhet fija e grepit me penj. Poshté perit me
ngjités té nxehte kapet magneti (n€ mungesé t& ngjitésit té nxehte lidhet me
pen)).

Pas pérfundimit t€ punimit t& peshqve pérgatitet vendi ku do té géndrojné peshgqit
dhe vendi ku do té peshkohet.

JAVA E KATER

E HENE - 19 PRILL - Njé dité né piknik

Njé dite ne piknik

Materialet dhe mjetet: fleté e bardhé A4, laps, ngjyra, fotografi té ndryshme
et).

Zhvillimi i aktivitetit: Nxiteni fémijéen 1€ pérshkruajé ndonjé hapésiré né park apo
né lagje e cila nuk mirémbahet. Pyeteni: Cfaré déme sjellin pér shéndetin toné?
¢faré duhet té béjmé qé vendet me mbeturina t€ jené té pastra? eft;.

Bashkébisedoni dhe komentoni fotografité e dhéna né aktivitet. Pyeteni: Cfare po
shohim né foton e paré? Cfaré ndodhé me ujin dhe peshqit kur hedhim mbeturina

né lumé? Po né foton e dyte? Cfaré rrezikojmeé nése hedhim mbeturina né natyre

apo ndezim zjarre?

Lexojani fémijés poeziné "Pa hidhérim” dhe mé pas komentojeni sé bashku.

Pa hidhérim / Nése ti rrugés blen akullore / dhe n'toké mbéshtjellésin e hedh
prej dore. / kudo té jem, kudo té jesh / mos u hidhéro, nése té them / Stop!
Hidhe letrén aty ku duhet / vetém késhtu qyteti ruhet. / Po ta béj nesér té
njéjtin gabim. / Mé qorto té lutem, s'ka hidhérim.

Merret njé fleté e bardhé A4 dhe ndahet né gjysmé. Né njérén pjese fémija
vizaton tokén e lumtur dhe né pjesén tjetér tokén e meérzitur. Sipas gjendjes
emocionale, fémija vendos fotografi (té gjetura népér gazeta apo revista té
ndryshme) apo i vizaton dhe pérshkruan arsyet pér gjendjen e emocionale té tokes.

E MARTE - 20 PRILL - Llojet e materialeve

Llojet e materialeve

Materialet dhe mjetet: Sende shtépiake (mjete kuzhine: lugé metali dhe druri,
shishe qelqi dhe plastike et}.)

Zhvillimi i aktivitetit: Merren sende apo ené kuzhine 1€ ndryshme né shtépi nga
materialet e plastikés, qelqit, drurit, metalit dhe grumbullohen né njé vend té
caktuar ku do € zhvillohet aktiviteti, p.sh. mbi ndonjé tavoliné. Me katér penj té
ndryshém formohen disa rrathé né té cilet do 1€ vendosen sendet apo enét e
ndryshme nga materialet e ndryshme. Prindi apo kujdestari merr njé send apo ené
né doré dhe e pyet fémijén se ¢faré éshté. Duke mbajtur né doré sendin pér te
cilin éshté pyetur fémija, merr edhe njé send tjetér nga njé material tjetér dhe
pyet: po kjo ¢faré éshté? Cila éshté mé e lehté dhe cila éshté mé e réndé? Nga
¢faré materiali perbéhen? Pasi té pyetet pér té gjitha gjérat e grumbulluara pér
aktivitet, kérkohet 1'i vendosé né rrathét e pérgatitur me penj. Cilat nga kéto
sende apo ené thyhen, ndryshken apo kalben? ¢faré duhet té béjmeé me to kur
vendosim t€ mos i pérdorim me? et).

Merren disa kuti dhe mbéshtillen me letra me ngjyra duke vendosur mbi to disa
fotografi pér llojet e materialeve, p.sh. qelq, plastike, letér . Né to vendosen lodra
té cilat jané nga kéto lloje materialesh.

E MERKURE - 21 PRILL - Bota éshté pasqyra joné

Bota éshté pasqyra joné

Materialet dhe mjetet: pjate letre (letér kartoni), letra me ngjyra (e kalter,
gjelbér), ngjités etj.

Zhvillimi i aktivitetit: Bashkébisedoni me fémijén duke e pyetur: si ndjehesh kur
je nénje vend qé éshté i pastér, njerézit mbjellin lule, drunj? Dhe si ndjehesh né
njé vend ku ka ploté mbeturina népér rruge, parqge, lulet shkelen? Si mendon pér
kéta njeréz qé nuk kujdesen pér ambientin ku jetojne? ¢faré do t'u thoshe?

Mundohuni sé bashku me fémijén té jepni mesazhin tuaj. Si shembull mund té
merret mesazhi i dhéné: Boté o bota joné. / Nuk mjafton vetém té té duam, / por
té kujdesemi, té té mbrojmé dhe me duart tona té arta / edhe mé shumé té té
zbukurojmé, sepse duke u kujdesur pér Ty, / kujdesemi pér shéndetin toné.

Né njé pjate letre apo né njé letér kartoni né formé rrethore, vizatoni duke
kopjuar hartén e tokés. Letrat me ngjyra grimcohen né pjesé té vogla. Paraprakisht
ngjyrosni siperfaqet e tokés me € gjelbér dhe ato me € kaltér me vetém disa vija,
vetém pér té gene i sigurt fémija se cilat siperfage duhet mbushur me té kalter e
cilat me té gjelbér. Tokén e punuar mund ta varni me penj apo edhe ta lini mbi
ndonjé dollapé pér ekspozite.


http://www.edukimihershem.rks-gov.net/

REPUBLIKA E KOSOVES

MINISTRIA E ARSIMIT, SHKENCES,
TEKNOLOGJISE DHE INOVACIONIT

Edukimi né Distancé | Kujdesi, Zhvillimi dhe Edukimi né fémijériné e hershme pér moshén 0 — 6 viec www.edukimihershem.rks-gov.net


http://www.edukimihershem.rks-gov.net/

REPUBLIKA E KOSOVES
| | MINISTRIA E ARSIMIT, SHKENCES,
L TEKNOLOGJISE DHE INOVACIONIT

Edukimi né Distancé | Kujdesi, Zhvillimi dhe Edukimi né fémijériné e hershme pér moshén 0 — 6 viec www.edukimihershem.rks-gov.net

E ENJTE - 22 PRILL - Nje bimé nga uné dhurate

Njé bimé nga uné dhuraté

Materialet dhe mjetet: Shishe plastike, penj, njé bimé, gérshérée, dheu pér lule
et).

Zhvillimi i aktivitetit: Bashkébisedoni me fémijén pér disa ambalazhe té ushgimeve
gé pas pérfundimit té ushqimit mund t€ pérdoren meé tej. P.sh. shishet e plastikes,
kapaket e shisheve, kavanozat e qelqit e ambalazhet e tjera qé jané ne dispozicion.

Prindi apo kujdestari merr njé shishe plastike e ndané né gjysmé duke e preré.
Kapakut té shishes i shpohet njé vrimé né mes. Pjesa e poshtme e shishes mbushet
me uje deri né gjysme. Njé pe kalohet nga pjesa e sipérme népér vrimén e kapakut
pér né pjesén e poshtme. Pjesa e sipeérme mbushet me dhe si dhe mbillet bima nga
ana e fémijes.

Bashkébisedohet me fémijén duke i treguar se si ujitja e lules béhet pérmes perit i
cili e bart ujin lart pér tek rrénjet e lules.

E PREMTE - 23 PRILL - Planeti Toké né medaljonin tim

Planeti Toké né medaljonin tim

Materialet dhe mjetet: 1 filxhan miell, gjysmé filxhani kripé, gjysmé filxhani ujé,
forma rrethi (forma pér émbélsira), ngjyra temper (+€ kaltér dhe té verdhé),
brushé, fjongo saten (penj té ndryshém), rruaza etj.

Zhvillimi i aktivitetit: Né njé ené pérzihet mielli dhe kripa dhe mé pas shtohet uji
duke e derdhur ngadalé me njé lugé gjelle g€ do t€ lejojé t€ keté kontroll mé te
madh pér sasiné e ujit gé shtohet. Sipas nevojés mund té shtohet ujé derisa brumi
t€ mund té formohet si njé top gé nuk ngjitet. Pasi €& formohet, topi nga brumi
hapet duke hedhur sipér miell. Me formén e pérzgjedhur pritet brumi dhe me njé
laps mund té shpohet njé vrimé pér varje. Brumi mund té lihet té thahet né nje
vend té nxehté pér njé kohé € gjate (apo pér njé kohé meé té shkurtér, prindi apo
kujdestari mund ta thajé né furre té nxehte). Pas tharjes/pjekjes sé brumit,
ngjyroset medaljoni me ngjyrat e planetit Toké dhe me ndonjé figuré € pelqyer
nga fémija. Pas tharjes sé ngjyrés lidhet fjongo (apo ndonjé pe) dhe sipas déshirés
mund 1€ dekorohet me rruaza.

JAVA E PESTE
E HENE - 26 PRILL - Pranvera né librin tim

Pranvera né librin tim
Materialet dhe mjetet: letra me ngjyra, ngjités, gérshére, laps, ngjyra et;.

Zhvillimi i aktivitetit: Bashkébisedoni me fémijén. Dy letra me madhési A4, njéra
duhet té jeté e gjelbér e tjetra jo domosdosmérisht e kaltér. Letra e gjelbér
paloset pérgjysmé. Prindi apo kujdestari i bén prerjet sipas modelit té€ dhéne,
varesisht sa prerje déshirohen. Né fillim éshté mire té priten dy apo tre shirita
dhe pasi t€ praktikohet mund & shtohen prerjet dhe gjatésia e prerjeve. Shirita e
preré térhigen nga brenda dhe paloset letra me géllim gé t€ marrin formén e duhur
gé né momentin e hapjes sé letrés shiritat té rriné drejt né formé. Fémija i vizaton
lulet né fleta me ngjyra té ndryshme apo edhe né fleté té bardhé, duke i ngjyrosur
lulet sipas déshires. Lulet priten dhe disa vendosen né shiritat e preré e disa té
tjera né 1€ dy pjesét e letrés. Pasi t€ perfundohet puna tek fleta e gjelbér, me
ngjités ngjitet pér fletén e kalteér.

Me keté model mund té punohen edhe faqe té tjera dhe té ngjiten mes vete fletat
e kaltra duke krijuar njée libér.

Me kétée model mund té punohen edhe tema sipas déshirés sé fémijés.


http://www.edukimihershem.rks-gov.net/

REPUBLIKA E KOSOVES
| | MINISTRIA E ARSIMIT, SHKENCES,
L TEKNOLOGJISE DHE INOVACIONIT

Edukimi né Distancé | Kujdesi, Zhvillimi dhe Edukimi né fémijériné e hershme pér moshén 0 — 6 viec www.edukimihershem.rks-gov.net

E MARTE - 27 PRILL - Libri i numrave magjiké

Libri i numrave magjike

Materialet dhe mjetet: Letra me ngjyra (té bardha) A4, gérshére, ngjités letre,
materiale té€ ndryshme (letér, revista, pulla, sende té ndryshme etj.).

Zhvillimi i aktivitetit: Fletat me ngjyra A4 ndahen pérgjysmé dhe priten. Ne
secilén fleté vendosen numrat t& marré népér gazeta apo revista t€ ndryshme.
Merren numrat (1-9) dhe priten. Né secilén fleté vendoset njé numér (né mungesé
te gjetjes sé numrave mund té vizatohen dhe modelohen me materiale té ndryshme
sipas déshirés apo edhe vetém té ngjyrosen). Pér secilin numér duhet té vendosen
sasi e sendeve apo materialeve 1€ ndryshme qé té béhet lidhja e numrit me sasiné.
Pasi t€ pérfundojné faget e librit, né njé fleté té bardhé fémija vizaton kopertinén
e librit t€ tij/saj sipas déshirés, e ngjyros dhe e shénon emrin e tij /saj si autor/-e
i/e librit.

Faget e librit mund té punohen aq sa déshiron fémija té punojé pér njé kohé te
caktuar, por qé puna duhet 1€ vazhdojé deri né pérfundimin e librit. Kur té gjithe
numrat t€ jené punuar, prindi apo kujdestari e lidh librin, qofté duke hapur vrima
dhe duke e thurur me penj apo edhe me ngjités.

Libra té tille mund 1€ punohen edhe pér tema tjera qé jané me interes pér fémijéen.

E MERKURE - 28 PRILL - Né library

Né librari

Materialet dhe mjetet: libra, fletore e materiale shkollore (& cilat jané ne
dispozicion), fleta té bardha, gérshére, ngjités et;.

Zhvillimi i aktivitetit: S€ bashku me fémijén bisedohet duke e pyetur: ¢faré ka né
biblioteke e ¢faré ka né librari? Si mund ta béjme njé librari né shtépiné tone? Ku
mendon se mund ta vendosim? ¢faré duhet t€ béjmé né fillim?

Fémija cakton vendin e librarise, objektet gé do té shérbejne si rafte dhe librat e
materiale té tjera shkollore qé do té vendosen né vende té caktuara. Vendosjen e
librave dhe materialit shkollor e bén fémija, ndérsa prindi apo kujdestari vetém
mund ta ndihmojé fémijén nése kérkon ndihmeé pér bartje té ndonjé objekti
(karrige, tavoliné et}.).

Pasi té vendosen t€ gjitha né vendet e tyre, pérgatiten disa fleta t€ vogla dhe
shénohet ¢mimi i librave dhe materialeve dhe monedhat euro (deri né 5 euro). Luhet
loja "Né librari”. Lojén e fillon fémija duke luajtur né fillim rolin e shitésit.

Klienti: Mirédital

Shitési: Mirédita, urdhéronil

Klienti: E keni librin, p.sh., " Luani dhe miu"?
Shitési: Po, e kemi.

Klienti: Sa kushton?

Shitési: b euro.

Klienti : Ma jep té lutem!

Shitési: Urdhéroni!

Klienti: Mirupafshim!

Shitési: Mirupafshim!

Eshté miré qé fémija ta vizitojé bibliotekén mé & afért.

E ENJTE - 29 PRILL - Tregim pa fjalé

Tregim pa fjale
Materialet dhe mjetet: Tlustrimet e dhéna né "Zogu dhe djali”.

Zhvillimi i aktivitetit: Komentoni sé bashku me fémijén fotografité e dhéna.
Pyeteni: kush éshté né kéto fotografi? Cfaré ka ndodhur me zogun? Ku po e qon
djali zogun? Ku e mbylli djali zogun? etj. Kjo éshté rrjedha e tregimit pa fjale,
mirépo prindi apo kujdestari duhet ta parashtrojé vetém pyetjen e paré. Fémija
pérshkruan secilén fotografi, ndérsa prindi apo kujdestari vetém mund té thoté: po
tani ¢faré ndodhi me zogun?, pér t€ vazhduar rrjedhén e tregimit nése fémija ka
nevojé. Nése fémija e pershkruan vete, atéheré nuk ka nevojé pér ndérhyrje.

Provoni edhe tregime té tjera pa fjalé.

E PREMTE - 30 PRILL - Emri im tek nje lule

Emri im tek njé lule

Materialet dhe mjetet: Fleta me ngjyra, fleté me vija, markere (lapsa), ngjités
et).

Zhvillimi i aktivitetit: Merret njé fleté me vija t€ fletores apo edhe fleté e
bardhé dhe paloset né madhési 10 cm pér fage. Faqet palosen né gjysmeé dhe aq sa
ka shkronja emri aq faqe pérgatiten. Faget e fletave kapen né formén e nje
fletoreje té vogél me ngjités. Né gjysmen e faqes sé palosur shkruhet njé shkronjé
dhe né anén tjetér vendoset apo vizatohet njé simbol pér até shkronjé (p.sh. per D
vizatohet njé diell et}.)

Né nje fleté me ngjyra vizatohet njé lule e madhe. Duke e vendosur librin e emrit
né mes té fletés mund t€ matet se sa duhet 1€ jeté lulja e madhe. Né lulen e preré
kapet me ngjités letre libri i emrit. Né njé fleté tjetér me ngjyra vendoset lulja e
librit té emrit ndérsa bishti e gjethet ose pérgatiten nga letra ose vizatohen e
ngjyrosen me ngjyra.

Sipas déshirés, fémija mund té punojé edhe libra té tjeré pér familjaret e tij/saj.

